
	శా.	
రాటవ్యాధముఁ గొట్టి పట్టణము చూఱల్వట్టి రాజ్యంబుఁ వి

భ్రాజద్వైఖరి గట్టికొన్నఁగద కోపంబాఱుఁ బాఱుండు దో

స్తేజం చెంది తలోదరింగొనియె భూదేవుం డవధ్యుండు ని

ర్వ్యాజుం డే లతఁడుండ నిమ్మని రణవ్యాపార మేపారఁగన్.



	 







	క.	
పాంచాలరాజు గదిసినఁ, జంచలపడి యతఁడు విప్రసభ మఱుఁ చొరం

గాంచి ద్విజకోటి నిజబా, హాంచితదండంబు లెత్తి యనికిం దొడరన్.



	 







	ఉ.	
కవ్వడి నవ్వుచుం బలికెఁ గాంచనగర్భకులోద్భవాళితోఁ

బవ్వలు మీరు సాఁపుదురె శిష్యునిఁ జూడుఁడు క్రొవ్వెదల్విడన్

బవ్వెదఁ గ్రొవ్వెదం గల యశేషవిరోధుల యీశిరోధులన్

జివ్వకుఁ జువ్వరించు ననుఁ జెంతల గన్గొనుఁ డందఱుందగన్.



	 







	క.	
అని కాంచి యనికిఁగొంచక, చనుదెంచిన కురుబలంబు శతమఖజుఁడు వి

ల్గొని నిలిపెం గోపాటో, పనటత్ఫణిబృందమునకు బదనికవోలెన్.



	 







	క.	
గాండీవి మొనసి చండిమ, గండిమవిక్రమమువాఁడు గాఁడనఁగా ను

ద్దండతరు వెత్తి మారుతి, దండధరుండనఁగ దండ దార్కొనునంతన్.



	 







	క.	
బలభిన్నందనునకుఁ గురు, కులతిలకున కపుడు పోరు ఘోరంబైనన్

దలవడఁకఁ బఱచెఁ బరచయ, మెలుఁ గెఱుఁగున్ జేసి రెడ్డి యెఱుఁగు నటంచున్.



	 







	శా.	
తాలోత్తాలధనుర్ధరుఁడు నరుడండంతం జెంత నేతెంచు దో

స్సాలాంకుండు మరుత్తనూభవుఁడు లక్ష్యం బేసినం బోవు న

ప్పాలాశాంగుఁడు ధర్మజుండు కవలప్పార్శ్వానుగుల్ సుమ్మనం

దాలధ్వంసకు శీతలోక్తి కలరెం దాలధ్వజుం డయ్యెడన్.



	 







	క.	
త్రిజగన్నుతబలమాద్య, ద్భుజునకు దుశ్శాసనునకు ద్రుపదసుతునకున్

విజయునకుఁ గర్ణునకు వా, యుజునకు శల్యునకు ద్వంద్వయుద్ధం బయ్యెన్.



	 







	మహాస్రగ్ధర.	
నరు దాఁకెం గర్ణుఁ డంతం దరణితనయునిం దాఁకె గాండీవి తద్దు

ద్భరదోర్దండాగ్రజాగ్రత్కఠినధనురితాస్త్రంబు లభ్రంబు గప్పెన్

నరుం డొప్పెన్  శౌరి రొప్పెన్ ఖగములవిడుపుం దప్పెనప్పార్థుకుప్య

చ్ఛరధారల్ చేరి వారింపఁగ వసమరి భాస్వత్తనూజుండు పల్కెన్.



	 







	శా.	
ఆంభోజాప్తతనూజుతోడ ననిసేయం గార్తవీర్యాదిదో

స్స్తంభధ్వంసి పురారివైరి రణవాంఛమబట్టి కేల్గట్టి ము

న్కుంభీసంభవు మ్రోలఁబెట్టిన ప్రవీణుం డేమొ యన్యుండు త

ద్గంభీరాస్త్రనిపాత మోర్వఁగలఁడే ధాత్రీబుధగ్రామణీ.

		 ఈ పేజీలో చివరి మార్పు 27 ఫిబ్రవరి 2022న 01:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

